Fil-Qorti tal-Magistrati (Malta)

Bhala Qorti ta* Gudikatura Kriminali

Magistrat Dottor Aaron M. Bugeja M.A. Law, LL.D. (melit)

I1-Pulizija

(Spettur Elton Taliana)
\'6

Minuri 1

Minuri 2

Wayne Said

Wara li rat l-imputatazzjonijiet fil-konfront ta” Minuri 1 detentur tal-
karta tal-identita bin-numri omisses; Minuri 2 detentur tal-karta tal-
identita bin-numri omisses kif ukoll Wayne Said detentur tal-karta tal-
identita bin-numri 314591M li permezz taghhom huma gew akkuzati
talli nhar il-11 ta” Settembru 2015 ghall-habta tan-nofs siegha ta’
filghodu minn gewwa Triq Dragonara, San Giljan : -

(a)bil-hsieb 1i jikkommettu d-delitt ta’” serq aggravat bil-vjolenza,
mezz, hin u valur urew dan il-hsieb b’atti esterni u taw bidu ghall-
ezekuzzjoni tad-delitt, liema delitt ma giex ezegwit minhabba xi
haga accidentali u indipendenti mill-volonta” taghhom,;

(b)Volontarjament hasru, ghamlu hsara jew gharqu hwejjeg

haddiehor mobbli jew immobbli fil-bieb tal-kamra tal-Lukanda La



Valette, liema hsara ma kienetx tiskorri l-mitejn u hamsin euro

(€250);

Minuri 1 u Minuri 2 wahdedhom gew akkuzati talli :

(c) flimkien ma’ persuna ohra nhar it-2 ta’ Settembru 2015 ghall-habta
tat-tlieta u nofs ta’ fil-ghodu (03:30) minn gewwa Triq id-
Dragunara, San Giljan ikkommettew id-delitt ta’ serq aggravat bil-
vjolenza, mezz, hin u valur ghad-dannu ta” Massimo u Alberto
Reganati;

(d)Volontarjament hasru, ghamlu hsara jew gharqu hwejjeg
haddiehor mobbli jew immobbli fil-bieb tal-kamra tal-Lukanda La
Valette, liema hsara ma kienetx tiskorri l-mitejn u hamsin euro

(€250);

Rat l-atti u d-dokumenti ezibiti;

Rat 1li 1-Uffi¢jal Prosekutur ikkonferma bil-gurament tieghu I-

imputazzjoni kontra l-imputati matul is-seduta tat-12 ta’ Settembru 2015.

[I-Qorti rat ukoll li matul l-istess seduta quddiem din il-Qorti kif
presjeduta l-imputati stqarru li huma hatja tal-imputazzjonijiet kollha

migjuba kontra taghhom skont kif kien specifika 1-Uffic¢jal Prosekutur;



[I-Qorti wissiet lill-imputati individwalment bl-aktar mod solenni
rigward il-konsegwenzi tal-ammissjoni taghhom fis-sens li f'kaz ta’
sejbien ta’ htija 1-Qorti setghet timponi l-piena ta” prigunerija jew pieni
ohra, u wara li taghthom ftit taz-Zmien sabiex anke jikkonsultaw mal-
Avukat tal-Ghajnuna Legali u jiddeciedu jekk hux sejrin jergghu lura
minnha, fil-presenza tal-Avukat taghhom huma tennew l-ammissjoni u

wiegbu li huma hatja tal-imputazzjonijiet migjuba kontrihom;

[1-Qorti wara li rat 1-Artikolu 392A(2) tal-Kodi¢i Kriminali, rat li tista’

tghaddi biex tghati s-sentenza minnufih.

Peress li l-imputati ammettew l-imputazzjonijiet migjuba kontrihom, fic-
cirkostanzi tal-kaz il-Qorti tqis li dawn huma sodisfacentement
ippruvati. Ghalhekk, meta gieset kont tac-cirkostanzi kollha ta’ dan il-
kaz, il-Qorti ma tistax hlief tiddikjarahom hatja tal-imputazzjonijiet

migjuba kontrihom f'dan il-kaz.

Rat ukoll il-verbal taghha matul l-istess seduta fejn wara li rat li kemm
Minuri 1 kif ukoll Minuri 2 huma minuri, ordnat lid-Direttur tas-
Servizzi tal-Probation u Parole sabiex ihejji rapport verbali ai termini tal-
Artikolu 6 tal-Kapitolu 446 tal-Ligijiet ta” Malta kif ukoll li jipprocedu
biex jithejja rapport sabiex tara tistax timponi ordni ai termini tal-11 u 18
tal-Kapitolu 446 tal-Ligijiet ta” Malta jew taht 1-Artikolu 28A tal-Kodici

Kriminali;



Rat li matul is-seduta tat-2 t'Ottubru 2015 Matthew Fleri Soler, Ufficjal
tal-Probation, halef u pprezenta rapport fejn ikkonkluda li l-imputat
Minuri 2 kien rakkomandat li jitgieghed taht ordni ta’ probation fil-
massimu taghha u li kellu jitqieghed taht ordni li jigi riferit ghand
professjonisti ohra li jistghu jghinuh jindirizza diffikultajiet fl-imgieba

tieghu skont kif ikun dirett mill-Ufficjal tal-Probation lilu.

Rat li matul l-istess seduta tat-2 t'Ottubru 2015 Marylyn Formosa,
Utficjal tal-Probation, ikkonkludiet li l-imputat Wayne Said kien falla li
jattendi ghal zewg laqghat minn tlieta izda dan sehh ghaliex l-avviz tal-
laggha gie impustat hazin mill-pustier, almenu stando ghal dak mistqarr
mill-istess Said meta ltaga’” mal-Ufficjal tal-Probation Formosa. Din
tghid 1i ma kellhiex Zmien bizzejjed sabiex taghmel assessjar komplet ta’

Said biex tiddetermina jekk jikkwalifikax ghal xoghol fil-komunita.

Rat li matul is-seduta tat-2 t'‘Ottubru 2015 Anabel Bugeja, Ufficjal tal-
Probation, halfet u pprezentat rapport fejn ikkonkludiet li l-imputat
Minuri 1 kien rakkomandat li jitgieghed taht ordni ta’ probation fil-
massimu taghha u li kellu jitqieghed taht ordni li jigi riferit ghal assessjar
psikjatriku u sabiex jigi riferit ghand professjonisti ohra li jistghu

jghinuh jindirizza diffikultajiet fl-imgieba tieghu.

Ikkunsidrat : -



[lli minghajr ebda dubju dan huwa kaz pjetuz fejn tliet guvintur jidhru li
geghdin jaghmlu l-almu taghhom biex jibdew Kkarriera fil-kriminalita’.
Din il-Qorti tqis i dan mhux futur siewi ghalihom u ghall-familji

taghhom.

Minuri 1 u Minuri 2 huma t-tnejn minuri. Il-fedina penali taghhom
ghadha netta. I1-Qorti tqis li l-azzjonijiet taghhom u l-imgieba taghhom
ma hija xejn ezemplari. Pero mill-banda l-ohra ghalkemm jimmerithom
sentenza ta’ habs, dil-Qorti hija propensa li tilga’ t-talba tad-Difiza,
nonche r-rakkomandazzjonijiet tal-Ufficjali tal-Probation, bit-tama li 1-
kondotta taghhom ma tigix imc¢apsa minn issa u jkollhom il-possibilta” li
jaghrfu jimxu fit-triq il-boghod mis-serq u kriminalita’. Ghalkemm il-
fedina penali ta’” Wayne Said turi li huwa gie kundannat ghal reati
konnessi mat-traffic, il-Qorti xorta wahda tqis li din mhix rifrattarja
zzejjed u b’hekk tqis 1li l-istess rakkomandazzjonijiet ghandhom

japplikaw ghalih ukoll.

Biss, b’riferenza ghal Minuri 2, li ghad ghandu 15 il-sena, il-Qorti
tirrakkomanda lil genituri tieghu sabiex ikunu aktar attenti fir-rigward
tal-imgieba ta” binhom ghaliex minn dak spjegat mill-Uffi¢jal tal-
Probation, xejn ma huwa qieghed sew. Anke l-fatt li jkun barra fil-

hinijiet bikrin ta’ filghodu ta’ dik l-eta wahdu huwa diga fattur



inkwetanti. Dan minbarra atteggjament iehor anti-socjali deskritt fir-

relazzjoni.

Kwantu ghal Minuri 1, is-sitwazzjoni hija aktar gravi minn hekk. Dan
huwa guvni adottat li spicca “homeless” ta” 17 il-sena! Il-Qorti tqis li 1-
piena idoneja f'dan il-kaz kontrih hija dik ta” prigunerija. Izda 1-Qorti taf
li jekk timponi din il-piena, dan sejjer jispicca aghar milli huwa illum
ghaliex b’dik it-tip ta” sentenza il-kondotta tieghu tkun imcapsa darba
ghal dejjem u taghmilha difficli immens ghalih li jsib xoghol onest.
Inoltre jidher bic¢-car li dan il-guvni huwa wkoll magbud f'¢irku vizzjuz
fejn huwa kostrett idur minn post, minn lukanda ghal ohra biex ikollu
saqaf fuq rasu u jghix b’€400 manteniment li 1-genituri adottivi tieghu
jaghtuh fix-xahar wara li keccewh mid-dar, u skont dak mistqarr fl-Awla
anke ottjenew digriet mill-Qorti Civili kompetenti biex dan Minuri 1
johrog mid-dar tal-genituri tieghu. Hawnhekk i¢-cirku vizzjuz kompla
twessgha ghaliex l-instabbilta” f'hajjet Minuri 1 spiccat eskalat u issa
gieghed fl-istat li ma ghandux post fiss fejn jghix. Dan minbarra
problemi ta’ natura psikologika li jinghad li huwa affett minnhom bl-
isem ta” Attachment Disorder. Fi ftit kliem jekk dan iz-zaghzugh
jintbaghat il-habs huwa jkollu saqaf fuq rasu fil-prezent bir-riskju li
jispicca minghajr futur minhabba kondotta mcappsa. Jekk mill-banda 1-
ohra jinghata ordni ta’ probation u trattament, huwa almenu jkollu
zmien qasir fejn ikun jista” jghix f'lukanda u sadattant jigi assessjat ahjar

minn professjonisti biex ikunu jistghu jghinuh mhux biss isib



“placement” f'xi dar ohra ghal minuri minghajr saqaf fuq rashom, izda
wkoll tinzamlu l-possibilita” li jsib xoghol onest minhabba li ma jkollux

il-kondotta mcapsa bil-habs sa mill-eta ta’ sbatax il-sena.

II-Qorti rat ukoll 1i fic-cirkostanzi tal-kaz, huwa indikat li l-imputati
Minuri 2 u Minuri 1 jitgieghdu taht ordni ta’ trattament sabiex ikunu
jistghu jigu mghejjuna jeghlbu dawn id-diffikultajiet taghhom u dan

mhux biss fl-interess taghhom izda wkoll tas-so¢jeta Maltija.

Decide : -

Li wara li rat 1-Artikoli 17, 18, 31, 37, 41(1)(a), 261(a)(b)(c)(f), 262(1)(b),
263, 264(1), 267, 270, 276, 277(b), 278(3), 279(a), 280(2) u 325(1)(c) tal-
Kodici Kriminali il-Qorti qeghda ssib lil Minuri 1, Minuri 2 u Wayne
Said, fuq l-ammissjoni taghhom stess, hatja tal-imputazzjonijiet migjuba
kontrihom; izda peress 1i hija tal-fehma li fi¢c-cirkostanzi jissussistu 1-
elementi rikjesti mill-Ligi, ai termini tal-Artikolu 7(1)(2)(5) tal-Kapitolu
446 tal-Ligijiet ta’ Malta il-Qorti, wara 1i rat I-Artikolu 7(1) tal-Kapitolu
446 tal-Ligijiet ta” Malta geghda tpoggi lill-hatja taht Ordni ta” Probation

ghal perjodu ta’ tliet snin millum.

Ai termini tal-Artikolu 7(7) tal-Kapitolu 446 tal-Ligijiet ta” Malta il-Qorti
tissret lill-hatja bi kliem car u li jinftiehem, 1-effetti tal-ordni ta” probation

kif ukoll tal-kondizzjonijiet kollha elenkati fid-Digriet anness ma’ din is-



sentenza u li f'kaz li jonqosu milli jikkonformaw ruhhom ma’” dawk I-
ordnijiet u dawk il-kondizzjonijiet u/jew f'kaz li jaghmlu reat iehor tul it-
terminu tal-ordni ta’ probation, jistghu jinghataw sentenza ghar-reat li
tieghu instabu hatja b’din is-sentenza, nonche 1-konsegwenzi li jistghu
jigu sofferti f'kaz ta’ nuqqas t’adezjoni mat-termini tal-ordnijiet moghtija

lilhom.

Ai termini tal-Artikolu 7(8) tal-Kapitolu 446 tal-Ligijiet ta” Malta, il-Qorti
tordna li kopja ta” din is-sentenza u tal-ordni ta’ probation moghti bid-
Digriet ta” llum stess ghandhom jigu trasmessi minnufih lid-Direttur tas-
Servizzi ta’” Probation u Parole sabiex jassenja ufficjal tal-probation biex

ikun responsabbli ghas-sorveljanza tal-hatja.

L-Utficjal tal-Probation assenjat ghandu jirrapporta bil-miktub lill-

Qorti kompetenti bil-progress tal-hati kull sitt (6) xhur.

Inoltre ai termini tal-Artikolu 412D tal-Kapitolu 9 tal-Ligijiet ta’
Malta 1-Qorti geghda tpoggi lill-hatja Minuri 1 u Minuri 2 taht Ordni
ta’ trattament u dan wara li kkunsidrat li jkun xieraq li jsir dan 1-

Ordni ta” Trattament u dan ghal perjodu ta’ tliet snin millum.



Inoltre wara li rat 1-Artikolu 532A tal-Kodic¢i Kriminali u 1-Artikolu 24
tal-Kapitolu 446 tal-Ligijiet ta’ Malta tordna wkoll lill-hatja Minuri 1 u
Minuri 2 sabiex ihalsu terz kull wiehed mid-danni kagunati bl-azzjoni
taghhom u ¢joe s-somma ta’ hamsa u sittin euro (€65) kull wiehed

minnhom lid-danneggjati u dan fi Zmien xahur millum.

Ai termini tal-Artikolu 392A tal-Kodic¢i Kriminali il-Qorti tordna li 1-atti

jintbaghtu lill-Avukat Generali fi zmien sitt ijiem tax-xoghol.

Moghtija fil-Qrati tal-Gustizzja, il-Belt Valletta, illum, 2 t'Ottubru
2015

Aaron M. Bugeja






